聽海湧
黃慧芬老師撰
下暗無風無搖

無聲無息
惦寂寂

你講：
來去聽海湧！
風颱tú過的海墘仔
無啥人嘛無啥船
咱勻勻仔
坐落來

你問：
咱老啊

敢擱會相牽
來這聽海湧？
我目睭khè khè
惦惦仔聽--
海風掰一下
掰一下

海湧的聲

一陣仔一陣

波羅的海、太平洋

龜山島、南方澳
清水斷崖、

八斗子
咱行踏過的海水

沙石佮跤跡
來到跤邊
耳邊

我聽見

你的溫柔
佮愛意

無張馳--
雄雄若霆雷的海湧聲
波浪波浪  波浪波浪波浪

挵破咱甘甜的惦寂
親像彼一日

冤家相嚷大細聲

喝咻喝咻  喝咻喝咻喝咻

拆破你的溫柔我的心
 ta̍uh

 HYPERLINK "http://taigi.fhl.net/dict/search.php?graph=1&skey=tauh8" \t "down"  
湧股過了沓沓仔靜
海湧輕輕仔
掰石頭

若翁仔某
佇床頭

輕聲細說

若咱的嬰仔

佇身邊
輕輕仔喘氣
àⁿ落
抾兩粒
互海水磨甲

圓輾輾的石頭
日子、操煩、大細事

共咱磨甲圓滑順溜

吃老咱會擱牽手
來這聽海湧--
